
ANTON ABADIA. DUBLINETIK HENDAIARA

1

Ikasleekin euskal kultura bizitzeko proposamen eszenikoa
LH eta DBHrako kultura-esperientzia osatua

Loraldiak mediazio kulturaleko programa bat 
eskaintzen die ikastetxeei: Anton Abadia. 
Dublinetik Hendaia-ra ikuskizuna, aurretiazko 
tailerrarekin eta gida didaktikoarekin. 

Proposamen honek euskal kulturaren 
transmisioa, hizkuntzaren balioa, memoria 
historikoa eta sormenaren bidezko ikaskuntza 
lantzen ditu.

ANTON ABADIA: MEDIAZIO 
PROPOSAMENA IKASTETXEENTZAT

Antzerkia + aurretiko tailerra + gida didaktikoa

● DBH eta LH 5-6 mailako ikasleei zuzendutako proposamena
● Anton Abadiaren figura ezagutzeko ikuskizun eszenikoa
● Aurretiko lanketa pedagogikoa eta gida didaktikoa barne
● Esperientzia artistiko eta hezitzaile osoa

GARA, IZAN GINELAKO

Teatrora joatea esperientzia kilikagarria da. Eszenan gertatzen dena 
geure buruari buruz ari da. Hunkitzen gaitu. Aldatzen gaitu. Gu gara emozionatzen 
gaituena. Kulturaren botere eraldatzailean sinisten dugu.

Loraldiak euskal kultura garaikidea du xede eta abian jarri 
duen mediazio programa honen bidez, gure sortzaile 
erreferenteak ezagutarazi nahi ditugu.

Ikasleak esploratzaileak izatea nahi dugu, Anton Abadia Niloko iturburuak esploratu 
zituen bezalaxe. Deskubritzea, ezagutzea, gerturatzea… teatrora 
joatea abentura handi bat delako. 

Anton Abadia ezinezkoarekin bizi izan zen urte luzez. XIX. mendean Dublinen 
jaiotako euskaldunak euskara jarri zuen erdigunean, botere handiko kultur 
hegemonikoen garaian. 

Zatoz antzerkira eta gozatu gurekin batera. Gu gara, izan ginelako.

MEDIAZIO PROGRAMAREN HELBURUAK

IKASLEEK LANDUKO DUTENA:

● Anton Abadiaren figura eta Euskal Pizkundea
● Euskara eta kultur transmisioa
● Hizkuntza eta kultura aniztasuna munduan
● Arte eszenikoak ulertzeko oinarrizko gakoak
● Gogoeta eta iritzi propioa lantzea

Programa honen bidez, ikasleek aukera izango dute:

● euskal kulturaren erreferente historiko bat ezagutzeko
● antzerkia eta musika hizkuntza artistiko gisa bizitzeko
● hizkuntza, nortasuna eta komunitatea lotzen dituzten galderak lantzeko
● kultura-aniztasunaz eta munduarekiko harremanaz hausnartzeko
● taldean gogoeta egiteko, gida didaktikoaren eta tailerraren bidez 

Proposamena bereziki egokia da euskal kultura, hizkuntza, literatura, musika, 
arte eszenikoak, memoria historikoa eta balioen heziketa lantzeko.

MEDIAZIO PROGRAMAREN EZAUGARRIAK

ZER ESKAINTZEN DUGU

IKUSKIZUNA
 Anton Abadiaren bizitzan oinarritutako antzerki eta musika emanaldia

AURRETIKO TAILERRA
 Ikasgelan bertan, ikuskizuna ulertzeko gakoak lantzeko

GIDA DIDAKTIKOA
 Ikuskizunaren aurretik eta ondoren lantzeko materiala

MEDIAZIO PROGRAMAREN EZAUGARRIAK

ZERGATIK DA INTERESGARRIA IKASTETXEENTZAT

● Ikasleek esperientzia artistiko esanguratsua biziko dute
● Euskarazko kulturarekiko interesa pizten du
● Gelako lanketarekin lotzeko aukera ematen du
● Ikasleak ikusle aktibo bihurtzen laguntzen du
● Antolaketa erraza: programa itxia eta gidatua

MEDIAZIO PROGRAMAREN EZAUGARRIAK

AURRETIKO TAILERRA (PROIEKTUAREN GAKOA)

● Loraldiako hezitzaile batek eskolan emango du
● Ikuskizunaren testuingurua eta gaiak landuko dira
● Ikasleak prestatuta joango dira antzokira
● Esperientzia sakonagoa eta parte-hartzaileagoa

MEDIAZIO PROGRAMAREN EZAUGARRIAK

GIDA DIDAKTIKOA

Emanaldiarekin batera ikuskizuna lantzeko gida didaktiko bat prestatu dugu. 
Antzokira etorri baino lehen hainbat gai jorratzeko aukera eskaintzen duena. 
Ikuskizunak planteatzen dituen mezuak sakontzeko ariketa eskura duzue.

Irakasleentzako eta ikasleentzako gida didaktikoak aurretik eta ondoren 
lantzeko proposamenak biltzen ditu: galderak, ariketak, testuinguru 
historikoa eta hausnarketarako gakoak.



10

MEDIAZIO PROGRAMAREN EZAUGARRIAK

DATU PRAKTIKOAK

● Norentzat: LH 5-6 / DBH
● Hizkuntza: Euskara
● Eguna: urriak 8
● Saioak: 9:45 / 11:30
● Lekua: Campos Antzokia (Bilbo)
● Iraupena: 50 min

PREZIOAK

● 8€ / ikasle
● 6€ (50 ikasle baino gehiago)
● 4€ (100 ikasle baino gehiago)
● Irakasleak doan

MEDIAZIO PROGRAMAREN EZAUGARRIAK

IZENA EMATEKO

1. 50€-ko aurrerakina egin,banku transferentzia bidez: Laboral Kutxa ES28 3035 
0066 11 0660077778

2. Online inprimakia bete behar da eta ordainketaren agiria sartu dagokion 
eremuan.

3. Loradiako Eskola taldea zurekin harremanetan jarriko da

BALDINTZAK

● Plazak mugatuak
● Lehentasuna: izen-ematearen arabera
● Tailerra: ekainak 15 baino lehen izena emanez gero
● Plaza erreserbatzeko, 50 €ko aurrerakina eskatzen da. Gainerakoa, behin betiko 

ikasle kopuruaren arabera, urriaren 1a baino lehen ordainduko da.

https://docs.google.com/forms/d/e/1FAIpQLSfh_wtaxFCgI3znXZFPdgMlJQMZkQSggVxl7neKT4BtCud6FQ/viewform?usp=dialog
https://docs.google.com/forms/d/e/1FAIpQLSfh_wtaxFCgI3znXZFPdgMlJQMZkQSggVxl7neKT4BtCud6FQ/viewform?usp=dialog

Zergatik aukeratu proposamen hau?

● Ez da emanaldi hutsa: mediazio-esperientzia osoa da
● Ikasleek aurrez lantzeko eta ondoren sakontzeko materiala dute
● Euskarazko kulturaren figura giltzarri bat ezagutzeko aukera eskaintzen du
● Antzerkia eta musika uztartzen ditu, modu erakargarri eta emozionalean
● Loraldiak esperientzia handia du hezkuntza-proiektuetan 

ANTON ABADIA

1853ko udaberria zen eta Anton Abadia geografoa, 
astronomoa eta kulturgilea, kezkaturik zegoen 
euskal kultura nola biztu behar hausnartzen. 
Erromantikoa zen Abadia eta lehen Euskal 
Pizkundearen sustatzailea. 

Aipatu urte hartan, musika, dantza eta batik bat 
euskal poesiari buruzko jardunaldiak antolatzea otu 
zitzaion. Horrelaxe sortu ziren aurreneko Euskal 
Lore Jokoak. 

Urruñan plazaratu ziren eta euskal kultura ikusgarri 
jarriko zuen bide luze bat zabaldu zuten. 

ANTON ABADIA

Urruñan plazaratu ziren eta euskal kultura ikusgarri jarriko zuen bide luze bat zabaldu 
zuten. 

Anton Abadia Dublinen etorri zen mundura 1810ean eta 1897ko martxoan joan zen. 
Bizitza luze hau bidaia emankorra izan zen. Irlanda, Frantzia, Norvegia, Brasil, Egipto, 
Etiopia… ezagutu zituen. 

Nabarmena da Afrikan, Etiopian hain zuzen, eman zituen urteak. Bertoko etnografia 
aztertu zuen eta hainbat hizkuntza ikasi ere. Baita Nilo Urdinaren iturburuak ere 
deskubritu zituen.

Bizitza bidaiaren amaieran, Hendaian aurkitu zuen landarik egokiena azken egoitza 
eraikitzeko. Itsasoari begira gaztelu ikusgarri bat altxatu zuen. Bertan liburutegi 
handia jarri zuen eta, bertatik, euskal kultura munduko beste kulturen pare 
xedearekin hainbat ekimen jarri zuen abian. 

Loraldiak Anton Abadiaren lekukoa hartu du eta asmo eta gogo berarekin euskal 
kultura plazara eraman du. Lapurditik Bilbora hasieran, orain Euskal Herrian zehar 
bidaiatzeko. 

Loraldiaren produkzio propioa

FORMATU TXIKIKO IKUSKARIA HONEK BI OSAGAI 
DITU: TEATROA ETA MUSIKA

Teatroari dagokionez, Patxo Telleria dramaturgoak idatzitako 
testua hartu eta Anje Oregik plazaratuko du bakarrizketa erara.

Musikari dagokionez, Xabi Zeberio eta Mixel Ducau bikoteak 
sortutako soinu bandak ornituko du teatro bakarrizketa. Itzal luzeko 
bi musikagilerekin batera Alaia Phillips Ducauren emakumezko 
boza bat izango da kantuan aritzeko. Kantuek irudikatuko dituzte 
Anton Abbadiaren bizitza pasarteak.

Musikaren eskutik bidaia ederra egingo dugu, ikuskarian zehar 
Irlanda, Frantzia, Zuberoa, Etiopia… herrialdeetako 
aireak entzungo baititugu. Xabi Zeberio biolina eta 
nyckelharparekin arituko da. Mixel Ducau, berriz, gitarra eta 
saxoarekin. Nabarmendu beharrean gaude Alaia Phillips Ducauren 
agerpena. Ahots berri honen estreinaldiak euskal
boza berri bat ekarriko du eszenara.

Ikuskari honen leman Patxo Telleria dugu. Eskarmentu handia du 
dramaturgian eta eszena zuzendaritzan. Berak teatro testua idatzi 
eta zuzendari artistikoaren ardura du.

Estreinaldia 2015ean izan zen Bilboko Arriaga Antzokiko Foyerrean, 
Aitor Mazoren eskutik Loraldia Festibalean. Bi urte beranduago 
Txomin Hegik jokatu zuen Anton Abadiaren papera eta 2020 arte 
biran ibili zen Euskal Herriko eszenatokietan. 
2025eko azaroan, berriz, Hondarribian bir estreinatu zen 
Anje Oregirekin, bertoko Lore Jokoen mendeurrenaren 
ospaikizunetan.

Ikuskizunaren txostena deskargatu

https://loraldia.eus/wp-content/uploads/2026/01/ANTON-ABADIA-TXOSTENA_2026_compressed-2.pdf

IZENA EMAN

https://docs.google.com/forms/d/e/1FAIpQLSfh_wtaxFCgI3znXZFPdgMlJQMZkQSggVxl7neKT4BtCud6FQ/viewform?usp=dialog
https://docs.google.com/forms/d/e/1FAIpQLSfh_wtaxFCgI3znXZFPdgMlJQMZkQSggVxl7neKT4BtCud6FQ/viewform?usp=dialog
https://docs.google.com/forms/d/e/1FAIpQLSfh_wtaxFCgI3znXZFPdgMlJQMZkQSggVxl7neKT4BtCud6FQ/viewform?usp=dialog

Ikastetxeekin batera euskal kultur 
transmisioa modu bizian, gaurkotu 
batean eta esperientzia artistiko 
esanguratsu baten bidez lantzeko 
gonbita da hau. 
Gustatuko litzaiguke zuen ikasleekin 
partekatzea.

